
Go kile ga bo go le
taugadi e e tsofetseng e
bile e lapile thata.

E ne e lapile thata mo e
leng gore e ne ya robala
motshegare otlhe ... le
bosigo botlhe.

Fela taugadi e ne e
lapile thata.




“Molato ke eng ka ene?” ga botsa
diphala tse dinnye.

“O seke wa atamela thata,”
bommabona ba kgalema. “A ka lo ja."




E rile fa a leba kwa godimo, a bona

setshedi se se sakgetseng, se se
tshikinyegang mo godimo ga setlhare.

“O mang?” ga botsa taugadi.




“Ke letsatsi. Ke tlile go go
tsaya,’ ga araba setshed.i.




Fa taugadi e bula matlho gape, letsatsi
le ne le santse le le mo setlhareng.

“A ga o bone, o a re gotetsa e bile o
re bolaisa lenyora?”

“Go nna thari,”
ga bua letsatsi.
“Ntshale morago.”




Ka bonya taugadi ya emelela
mme ya sala letsatsi morago.

“O itumelele go tsoma,” ga bua
bomonnawe le barwadiagwe fa
Morago ga gagwe.

“Ke tla go bona! Ke tla go bona!” ga
bua nonyane.




Fela taugadi ga e a ka ya
utlwa sepe.

E ne e tlhatlogela
godimo le godimo go ya
kwa lefaufaung.




“ljo, go kgakala,” ga
bua taugadi.




“Ga go tlhole go le kgakala thata
jaanong,” ga bua letsatsi.

“O tla ikhutsa fa re goroga.”

